
20 Maart 2008 


Geseënde Paasfees
Mag jy in hierdie Paastyd, saam met al die gelowiges, in staat wees om te begryp hoe wyd en ver en hoog en diep die liefde van ons Here strek.  En mag jy, deur die lyding heen, die vreugde raaksien wat Christus bring. 


1. Sinodesitting 2 - 4 September 2008  te Weesgerus 
Sperdatums:
*  Beskrywingspunte en beswaarskrifte: 2 Mei
*  Verslae:  5 Junie
*  Geloofsbriewe: 2 Julie


Praktiese reëlings: 
Elke kerkraad sal nog 'n formele brief met 'n klomp praktiese inligting kry.  Hier is solank 'n paar sake:
 

>  Die afgevaardigdes word aangewys soos in Bepaling 32.1.2 [hieronder] uiteengesit.
Bepaling 32.1 Vergaderings van die Sinode
32.1.2 Elke gemeente is geregtig om sy afvaardiging soos volg saam te stel:

32.1.2.1 Al sy leraars en ‘n gelyke aantal ouderlinge/diakens vir elke afgevaardigde leraar, maar by elke gemeente behoort minstens een leraar en een ouderling/diaken (met sekundus) afgevaardig te word.

32.1.2.2 Indien ‘n gemeente minder as sy volle getal leraars afvaardig, kan 'n medeleraar as sekundus vir 'n ander leraar afgevaardig word.

32.1.2.3 In die geval van ‘n vakante leraarspos, of waar geen leraar afgevaardig word nie, kan ‘n gemeente wel ‘n ouderling/diaken (met sekundus) afvaardig. ‘n Ouderling/diaken kan egter nie as sekundus vir die leraar/leraarspos afgevaardig word nie.

>  Gebruik gerus die geloofsbrief [hieronder].  Ons wil baie graag van elke afgevaardigde sy/haar noemnaam, selfoonnommer en e-posadres ook hê. [Sperdatum: 2 Julie].
 

>  Probeer asseblief om by die aanwysing van afgevaardigdes ook die bekwaamheid van vrouens en jonger lidmate raak te sien!
 

>  Fotos asseblief!  Ons wil graag 'n foto (digitaal) van elke afgevaardigde hê.  Dit moet 'n mooi gesigfoto wees (met klem op die gesig, nie noodwendig op die mooi nie - iets soos 'n paspoortfoto).  Identifiseer net asseblief baie mooi wie is wie - anders gaan ons dalk baie pret hê.  As jy nie vir ons 'n foto stuur nie, sal ons maar gebruik wat ons het...
 

>  En onthou dat die sinode die aanvullende bepalings by die Kerkorde kan verander.  Dewyk Ungerer hoor graag van voorstelle (dewyk@iafrica.com)
 

>  Die sinode betaal die afgevaardigdes se reis- en verblyfkoste maar ons gaan weer vra dat gemeentes vir die etes en verversings betaal.  Die finale bedrae sal in die formele kennisgewing wees, maar dit behoort nie meer as R335 per afgevaardigde te wees nie.
 

>  En as jy met jou karavaan of tent wil kom is jy baie welkom!



2.  Menseregtedag en Goeie Vrydag 

Vir diegene wat belangstel:  Daar sal Vrydag (21 Maart) op SABC 2  (van 14:00-16:00) ‘n lewendige program (Human Rights Special) vertoon word oor die onderwerp: Human Rights and Religious Days. Die Algemene Sekretaris van die NG Kerk, Kobus Gerber (dr),  sal die NG Kerk op die program verteenwoordig.  
Terloops, vir diegene wat nog nie gehoor het nie: As gevolg van die langnaweek, Menseregtedag en Goeie Vrydag wat saamval, sal die 2de Mei ‘n bykomende openbare vakansiedag wees.

 
3.  Vrouebelange 
ALLE VROUE neem asb kennis van twee baie opwindende geleenthede wat deur die Taakgroep Vrouebelange beplan word.  Volledige inligting volg binnekort:
>>  'n Predikantsvroue-bederf-dag :  2 Augustus 2008 by NG Overkruin
>>   Lente Ekspo 2008 : 18 Oktober 2008 by NG Overkruin
 

 

4.  BybelMedia Nuus
Lees in die nuusbrief [hieronder] meer oor die oopkop-leesstof in die nuutste Kerkbode asook van die lekkerlees artikels in die April-uitgawe van LIG.  Neem ook kennis van die jongste groepbybelstudies wat nou beskikbaar is.

Welkom by hierdie week se nuusbrief:
 

Gerda de Villiers is so deur 'n uitvoering van Tchaikovski se Swanemeer op ys aangegryp, dat sy 'n kort lewensskets oor die lewe van hierdie komplekse komponis geskryf het. Daar is ook 'n aankondiging van 'n nuwe publikasie oor die rol van herinnering in genesing. Verder is daar 'n gedig van prof Cas Vos uit sy jongste digbundel vir die Lydenstyd. Ten slotte skryf Alphonso Groenewald 'n meditasie oor Eksodus 5 - 7.  Volgende week sal in sy geheel aan Pase gewy word en ons wens u 'n goeie Lydenstyd toe.
 

 

6.  Getroue Getuies Werkwinkel: 19-21 Mei 2008
Hiermee 'n herinnering aan en uitnodiging  na die 2008 werkswinkel vir aanbieders van die kursus in verhoudings- en diensevangelisasie: Getroue Getuies. Die doel is die opleiding van opleiers van die kursus in gemeentes. Lees die uitnodiging [hieronder] vir volledige besonderhede.
 
 

7.  Toerustingsburo Interkulturele Werkers (TIW) : Hugenote Kollege
TIW is ŉ buro van die Hugenote Kollege met die doel om die Christelike gemeenskap tot diens te wees.   Ons wil gemeentes  en organisasies help om hulle lede beter toe te rus vir hulle getuienis en diens in ŉ interkulturele gemeenskap.   

Terwyl TIW van tyd tot tyd kursusse adverteer en aanbied, word die meeste toerusting op aanvraag aan gemeentes en organisasies gebied.  Die toerustingsmateriaal bestaan uit ŉ verskeidenheid onderwerpe wat in verskillende kombinasies aangebied kan word om in die behoeftes van ŉ bepaalde groep te voorsien.
 

Lees die stuk [hieronder] vir meer inligting oor die toerustingsprogramme en ander belangrike inligting.  Navrae kan gerig word aan dr R van Velden, tel 012-873 0028 (k) / 082 857 4368 / tiw@hugenote.co.za


8.  Golfdag ten bate van CMR Wonderboom

Die Christelik-Maatskaplike Raad Wonderboom bied op 17 April 2008 'n Golfdag aan by Pebble Rock Golfklub.  Die fondse sal aangewend word vir die bewaring en beskerming van gesinne en kinders in nood hetsy as gevolg van armoede, verwaarlosing en / of mishandeling.
 

Vierbal (R2500-00) sluit in:  speelfooie, gholfkar, halfweghuis, aandete en prysuitdeling.
 

Vir verdere besonderhede kontak die CMR kantoor by:  012 567 4551 / 3016 
 

U kan ook betrokke raak deur as donateur vir ons pryse te borg, van R50 tot R100 - enige iets is baie welkom!  Ons bankbesonderhede:
Absa Brooklyn
Takkode:  33-53-45-12
Rek nr:  1420 148 883
Verwysing:  GOLF  (Groot asb. dat ons weet dit gaan vir die projek)
 

U ondersteuning vir hierdie goeie saak sal opreg waardeer word
9.  Gemeente- en Kollega-nuus
>>  Hartbeesspruit-Queenswood:  Willem Boshoff word op 13 April bevestig en sy intreepreek vind plaas op 20 April.  Kontak Adéle Visser by 012-333 1797 indien jy die geleentheid wil bywoon.
*************************************************************************************
>>  Marikana:  Neem asb kennis dat die gemeentekantoor verskuif het van Mooinooi na die ATKV Buffelspoortterrein. Die nuwe tel/faks nommer is 014-572 3129.
*************************************************************************************
>>  Pretoria Dowes: Vakante pos:  Pastorale hulp.  Navrae:  Pikkie Truter by 012-329 6109.  Sluitingsdatum vir ansoeke: 29 Maart 2008.
*************************************************************************************
>> SKDB Maatskappy:  Ons is hartseer oor die tragiese dood van Giani van Biljon in 'n motorongeluk.  Hy was die seun van Leoni van Biljon, uitvoerende sekretaresse van die SKDBM.
 

a)  Werkwinkels, opleiding, optredes, konferensies, toerustings ens
*************************************************************************************
>>  Doornpoort:  Die enneagram word hier aangebied van 24-28 Maart 2008.  Fasiliteerder:  Suster Mary Fisher is ’n lid van die “Franciscan Missionary Sisters for Africa”, en bied die enneagram aan vir die afgelope 24 jaar.  Koste:  R500 per persoon.  Bring eie middagete, koffie en tee word voorsien.  Navrae:  Ds. Stefan Botha, 0828732528, stefan-botha@lantic.net  Besprekings:  Nicolene Smuts, 0125471456, skriba-ngd@lantic.net.

Geniet jou vakansie!   Verskil sal weer op 17 April verskyn.

BYLAES

GELOOFSBRIEF
Die Kerkraad van die Nederduitse Gereformeerde Gemeente 
..................................................

het by sy vergadering van ............................................... 20 .........  die volgende persone aangewys as sy  afgevaardig​des na die aanstaande vergadering van die Noordelike Sinode wat gehou sal word op 2 tot 4 September 2008:

· Leraar(s) van hierdie gemeente:

Volle name en van:
.............................................................................................................

Noemnaam:  .....…………….........   Selfoon:  …………...…………....……     E-pos:  ....................

[*  Voeg bykomende persone in soos nodig]

· Oudelinge/diakens

Primarius (primarii)
Volle name en van:  
....................................................................................................[Oudl / Diak]

Noemnaam:  .....…………………  Selfoon:  …………...…………....……     E-pos:  
.........................
[*  Voeg bykomende persone in soos nodig]
Sekundus (sekundi)

Volle name en van:  
....................................................................................................  [Oudl / Diak]

Noemnaam:  .....……………………  Selfoon:  …………...…………....……     E-pos:  ....................

[*  Voeg bykomende persone in soos nodig]
Hierdie afgevaardigdes het opdrag om op die genoemde vergadering die Kerkraad in alles te verteenwoordig en aan die beraadslaginge en besluite oor alle sake wat wettig ter tafel kom, namens die Kerkraad deel te neem, in onderworpenheid aan die Woord van God en die Belydenis en die Kerkorde van die Nederduitse Gereformeerde Kerk. Met toebidding van Gods rykste seën op die werksaamhede van die vergadering.

Geteken   .......................................................... [Voorsitter] 
................................................................ [Skriba]

Datum .............................................................. 20 ..........
 
++++++++++++++++++++++++++++++++++++++++++++++++++++++++++++++++++++++++++++++++++++++++++++++++++++

BybelMedia Nuusbrief 5/2008

Kry jou oopkop-leesstof in die 21 Maart-uitgawe van Kerkbode :

· NG Kerk wil rassisme aandurf. 

· Depressie en gerugte knak James Buys.

· Pous wil Martin Luther se eer herstel.

· Christene en onreg: Hou die oë op die kruis.

· Vervolg oor jou geloof – ‘n verslag oor die vervolgde kerk wêreldwyd. 

· Paasfees - Die doeke getuig: Hy het opgestaan! 

· Paasfees – As Christus vir ons gesterf het, waarom moet ons dan ook nog sterf? 

· ’n Venster op Jerusalem - Vir die Joodse kunstenares Birgitta Yavari-Ilan lyk die wêreld anders vanuit Jerusalem as uit Rome, Oslo of New York. 

Jongste Groepsbybelstudies is nou beskikbaar: 

Moed om mens te wees – Elna Mouton e.a.

10 Bybelstudies oor ’n ongewone gesin – Marta, Maria en Lasarus
Christene ervaar dikwels dat hulle lewenskwaliteit deur 'n mag bedreig word– dié soort wat neersien en minag, plattrap en uitbuit, manipuleer en wegkyk – kortweg: wat menswaardigheid misken. Die baie bekende gesin van Betanië in Judea – Marta, Maria en Lasarus – se verhaal sal jou help om met waagmoed te leef in die tyd en ruimte wat God vir jou gee. (Gebaseer op die luistersiklus.) Prys 59.95

Gló God – Beth Moore (herdruk)

Die Bybelstudie – vir ’n kragtige versterking van jou geloof
Deur die lewe van Abraham, Moses en ander uit Hebreërs 11 as voorbeeld te neem, moedig Beth Moore gelowiges aan om hulle eie geloof in God te verdiep en Hom op ’n kragtige manier met hulle te hoor praat. Prys R99.95

Lekkerlees artikels in die April-uitgawe van LIG:
 

· VOORBLAD:  Sepiester “Marko” van 7de Laan vertel hoe sy pitbullterriër, Cerberus, sy lewe gered het tydens ‘n aanval op sy kleinhoewe by Midrand.

· Elke boompie na sy aard. Daar’s nie meer ’n standaard-opvoedingsmetode vir kinders nie. Deesdae word kinders na hulle aard opgevoed. ‘n Bekende opvoeder vertel daar’s die palmboom-, denneboom-, roosboom- en sierboom-kind.
· Platsak? Geldgids vir maer jare.  Die huidige ekonomiese toestand gee almal grys hare. Hier’s jou geldgids. 
· As Oupa en Ouma weer Pa en Ma moet wees. Dit gebeur al hoe meer dat grootouers hulle kleinkinders moet versorg. 
· Ons voel nie vere: die harde feite oor troeteldiersorg. Jou kind neul vir ‘n troeteldier. Maar kan hy/sy na Oortjies omsien?
· Ons kinders verdrink in drank. LIG ondersoek drankmisbruik onder kinders.
· OOK IN HIERDIE UITGAWE:
l (Lees die Bybel met vars oë.

l Johan Rademan: Een doring, vyf rose.

l Rolprente wat jou wêreld (kan) verander.

l (Antoinette Pienaar se goue eiers broei uit!

l (Protesteer en prosedeer: Wat mág ’n Christen?

Inligting, Navrae en Diensverskaffing:
Skakel 0860 26 33 42
· Of stuur jou bestelling per e-pos na: bestel@bmedia.co.za
· Of koop direk met jou kredietkaart op die webtuiste: www.bybelmedia.co.za

 HYPERLINK "http://www.bybelmedia.co.za/"


Paasgroete vanuit Wellington

Hans Steyn

Hoof:  Bemarking en Fondswerwing

E-pos: hans@bmedia.co.za  

Tel: (021) 864 8223
++++++++++++++++++++++++++++++++++++++++++++++++++++++++++++++++++++++++++++++++++++++++++++++++++++

GETROUE GETUIES:  UITNODIGING
Geagte Kollega

Hiermee ŉ herinnering aan en uitnodiging na die 2008 werkswinkel vir aanbieders van die kursus in verhoudings- en diensevangelisasie: Getroue Getuies. Die doel is die opleiding van opleiers van die kursus in gemeentes. 

Ek nooi jou hartlik na ŉ kursus met ŉ styl wat in teorie en praktyk gereformeerd is. In die woorde van Armstrong self “a style that is more relational than propositional, more incarnational than informational”. 

Daar is by baie ŉ groeiende behoefte om nuwe maniere te vind om mekaar as lidmate te help. Ons het soms net daardie bietjie hulp nodig om in die gesin, in die straat waar ons woon, die kantoor waar ons werk op ŉ nie-bedreigende wyse as gelowiges aan die gesprek van die dag deel te neem. Ons het hulp nodig om as mense wat rustig is, omdat ons in God glo, soos en wanneer die geleentheid daar is, te deel dat ons met Hom rekening hou. Die kursus noem dit geloofsdeling. Hierdie benadering help my. Dit verander net die manier waarop jy in gesprekke teenwoordig  is. 

Pretoria:

Datum: 19 - 21 MEI 2008
Plek van aanbieding: Stellastraat NG Gemeente, Brooklyn Pretoria.

Kontak besonderhede: suki.vanjaarsveld@up.ac.za. Tel 012 4204951/2/Faks 012 4202000.

Prys: R450:00 (sluit leiersgids en  werkboek in, maar nie etes)

Ek hoop ek sien jou daar.

Saam in sy diens.
Malan Nel

Direkteur: SKB
++++++++++++++++++++++++++++++++++++++++++++++++++++++++++++++++++++++++++++++++++++++++++++++++++++

Toerustingsburo Interkulturele

Werkers (TIW)

Hugenote Kollege

TIW rus gelowiges toe vir interkulturele getuienis en diens in gemeentes en die gemeenskap

TIW is ŉ buro van die Hugenote Kollege met die doel om die Christelike gemeenskap tot diens te wees.   Ons wil gemeentes  en organisasies help om hulle lede beter toe te rus vir hulle getuienis en diens in ŉ interkulturele gemeenskap.   

Terwyl TIW van tyd tot tyd kursusse adverteer en aanbied, word die meeste toerusting op aanvraag aan gemeentes en organisasies gebied.  Die toerustingsmateriaal bestaan uit ŉ verskeidenheid onderwerpe wat in verskillende kombinasies aangebied kan word om in die behoeftes van ŉ bepaalde groep te voorsien.

Toerustingsprogramme op aanvraag:

Op aanvraag kan TIW gemeentes help om hulle lidmate toe te rus vir interkulturele dienswerk ten opsigte van byvoorbeeld die volgende:
· Toerusting t.o.v. spesifieke aspekte van interkulturele getuienis en diens 
TIW bied op versoek kort kursusse by gemeentes aan oor spesifieke aspekte van interkulturele diens en getuienis soos bv.:

· Hoe maak ons kontak met en begin diens lewer in onbekende gemeenskappe 
· Kultuur en sinvolle dienswerk 
· Die uitdaging van interkulturele kommunikasie 
· Hoe leer ons ŉ taal aan 
· Kruiskulturele verkondiging van die evangelie 
· Bediening in informele nedersettings 
· Besluitneming in ŉ interkulturele konteks

· Toerusting vir beter inter-gemeentelike samewerking

Die fokus van die toerusting is om gemeentes wat kontak soek en nouer met ander gemeentes wil saamwerk, te help om:

· Die dinamiek van sulke prosesse beter te verstaan; 
· Die inklusiewe aard van die gemeentes te vergroot; 

· Sinvolle gesprek en besluitneming tussen die groepe uit te bou.


· Toerusting van lidmate wat deurlopend interkultureel werksaam is 

Hierdie kursus fokus op die toerusting van lidmate wat op ŉ voltydse of deeltydse basis in hulle nabye omgewing by diens en getuienis in ŉ interkulturele konteks werksaam is soos bv. by kleuterskole, versorging van Vigswesies en maatskaplike werk.   Die toerusting bestaan uit kontaksessies wat ŉ minimum van sowat 10 uur vereis met vrywillige selfstudie onder leiding van ŉ mentor na afloop van die kontaksessies.   Die kursus kan oor ŉ naweek afgehandel word.

· Korttermynuitreikspanne
Hierdie toerusting kan in geheel gemaklik oor ŉ naweek aangebied word.   Dit is daarop gemik om uitreikspanne toe te rus om hulle uitreike goed te beplan en spanlede behoorlik voor te berei vir die uitreike.   Inligting en wenke wat tydens uitreike van waarde kan wees word gegee om te verseker dat die uitreike optimale vrug lewer.  

Verkorte weergawes van die kursus kan ook aangebied word.  

· Toerusting vir voornemende interkulturele kerklike werkers na die buiteland.
Die doel van die kursus oor 10 dae is om voornemende voltydse sendelinge of ander gelowiges op ŉ oorsigtelike wyse te oriënteer vir hulle dienswerk in ŉ vreemde land en kultuur.   Naas inligting en praktiese wenke word daar ook riglyne gegee vir verdere toepaslike toerusting vir hulle spesifieke dienswerk. 

· Toerusting oor die versorging van interkulturele werkers

Hierdie toerustingsprogramme help gemeentes om hulle sendelinge of interkulturele werkers beter te begelei en te versorg (Member care).    TIW kan behulpsaam wees met die opleiding van stuurspanne en die hertoetrede (re-entry) kampe en programme.

Die aard en opset van die toerusting
TIW streef daarna om die toerustingsprogramme te skoei na die spesifieke behoeftes en situasie van ŉ gemeente of die lidmate wat toegerus moet word.   Om dit te bereik beplan TIW en die gemeentes die toerustingsprogram saam met inagneming van die uitkomste wat die gemeente wil bereik, die getalle teenwoordig en die tyd en fondse beskikbaar vir die toerusting.   

Kostes
Reis- en verblyfkostes moet deur die gemeentes betaal word.   Kostes verbonde aan die toerusting is onderhandelbaar.

Navrae

Dr. R. van Velden. Tel.  021-8730028(k); 0828574368;       E-pos:  tiw@hugenote.co.za

++++++++++++++++++++++++++++++++++++++++++++++++++++++++++++++++++++++++++++++++++++++++++++++++++++

